
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը   ո ր ո շ ու մ  է.

1. Հայաստանի Հանրապետության կառավարության 2010 թվականի դեկտեմբերի 23-ի «Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին » N1748-Ն որոշման 31-րդ կետում «300,000.0 հազ.դրամ» և «250,300.0 հազ.դրամ» բառերը փոխարինել համապատասխանաբար «297,000.0 հազ.դրամ» «247,300.0 հազ.դրամ» բառերով: 
2. Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման N 13 հավելվածում կատարել փոփոխություններ և լրացումներ` համաձայն NN 1 և 2 հավելվածների:

3. Հայաստանի Հանրապետության անկախության հռչակման 20-րդ տարեդարձի կապակցությամբ առողջապահության ոլորտին նվիրված կինոնկար նկարահանելու նպատակով Հայաստանի Հանրապետության առողջապահության նախարարությանը 2011 թվականի ինն ամսում հատկացնել 3,000.0 հազ. դրամ՝ Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Մասնագիտական ծառայություններ» հոդվածով): 

4. Սահմանել, որ Հայաստանի Հանրապետության առողջապահության  նախարարությունը Հայաստանի Հանրապետության անկախության հռչակման 20-րդ տարեդարձի կապակցությամբ առողջապահության ոլորտին նվիրված կինոնկարի նկարահանման ծառայությունը ձեռք է բերելու բանակցային ընթացակարգ կիրառելու միջոցով` առանց գնումների մասին հայտարարությունը նախապես հրապարակելու, «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված ընթացակարգով:

 5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Տեղեկանք – հիմնավորում
ՀՀ 2011 թվականի պետական բյուջեի «Առողջապահություն» բաժնում
առաջարկվող վերաբաշխումների վերաբերյալ
2011 թվականի պետական բյուջեի 9 ամսվա արդյունքների ուսումնասիրությունից պարզվում է, որ ՀՀ պետական բյուջեի «ՀՀ կառավարության պահուստային ֆոնդ» ծրագրի շրջանակներում անհրաժեշտ բժշկական սարքավորումներ, կահույք և շտապօգնության մեքենաներ ձեռք բերելու նպատակով ՀՀ առողջապահության նախարարությանը հատկացված 300.000,0 հազար դրամի դիմաց կնքվել են պայմանագրեր 292.936,16 հազ.դրամի չափով, պայմանավորված գնումների գործընթացով, որի արդյունքում տնտեսվել է 7063.8 հազար դրամ: 
1. ՀՀ վարչապետի կողմից հաստատված Հայաստանի Հանրապետության Անկախության 20-րդ տարեդարձի միջոցառումների ցանկի 14-րդ կետի համաձայն կարիք է առաջացել պատվիրելու Հայաuտանի Հանրապետության առողջապահության նախարարության կողմից ֆիլմ-հաշվետվություն, որը կլուսաբանի Հայաuտանի Հանրապետության անկախության 20 տարիների ընթացքում երկրում ընդհանրապես և պետության կողմից մասնավորապես առողջապահության ոլորտի զարգացմանն ուղղված քաղաքականությունը, ներդրումների, ծրագրերի մշակումն ու իրականացումը:

25 րոպե տևոողությամբ ֆիլմի նկարահանման համար անհրաժեշտ է 3000,0 մլն դրամ (1 րոպեի արժեքը կազմում է 120,0 հազար դրամ):  

Հետևաբար առաջարկում ենք կատարել փոփոխություն և «ՀՀ կառավարության պահուստային ֆոնդ» ծրագրի շրջանակներում տնտեսված 7063,8 հազար դրամ գումարից 3000,0 հազար դրամը ուղղել Հայաստանի Հանրապետության անկախության 20-րդ տարեդարձին նվիրված առողջապահության ոլորտի լուսաբանման նպատակով ֆիլմի նկարահանմանը:
ՏԵՂԵԿԱՆՔ
Իրավական ակտն ընդունելու կապակցությամբ պետական բյուջում ծախսերի կամ եկամուտների փոփոխման վերաբերյալ
«Հայաստանի Հանրապետության 2010 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ կատարելու և Հայաստանի Հանրապետության առողջապահության նախարարությանը գումար հատկացնելու մասին»  Հայաստանի Հանրապետության կառավարության որոշման նախագծի  ընդունման կապակցությամբ ՀՀ պետական բյուջեի եկամտային և ծախսային մասերում փոփոխություններ չեն սպասվում:
ՏԵՂԵԿԱՆՔ
Իրավական ակտերում փոփոխություններ և լրացումներ կատարելու անհրաժեշտության մասին
«Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ կատարելու և Հայաստանի Հանրապետության առողջապահության նախարարությանը գումար հատկացնելու մասին»  Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ  կատարելու անհրաժեշտություն չի առաջանում: 

	ՏԵՂԵԿԱՆՔ

	«Հայաստանի Հանարպետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի   1748-Ն որոշման մեջ փոփոխություններ կատարելու և Հայաստանի Հանրապետության առողջապահության նախարարությանը գումար հատկացնելու մասին»  ՀՀ կառավարության որոշման նախագծի վերաբերյալ շահագրգիռ մարմինների ներկայացրած առաջարկությունների մասին

	
	
	

	Մարմնի անվանումը
	Առաջարկության բովանդակությունը
	Եզրակացություն

	ՀՀ ֆինանսների նախարարություն
	Նախագծի 2-րդ կետի «№ № 5, 10 և 11 հավելվածներում» բառերը փոխարինել «№ № 5, 10, 11 և 13 հավելվածներում» բառերով
	Ընդունվել է

	
	Նախագծով հաստատվող Հավելված № 1-ում ավելացնել նաև «ինն ամիս» սյունակը
	Ընդունվել է

	
	Հավելված № 2-ի  վերնագրում «№ 10 հավելվածում» բառերից հետո ավելացնել «և №  13 հավելվածի № 1 աղյուսակում» բառերը, իսկ «Բժշկական սարքավորումներ» և «Բժշկական կահույք» տողերի «քանակը» սյունակում նշված «1»-ը հանել
	Ընդունվել է

	
	Հավելված № 3-ի  վերնագրում «№ 11.10 աղյուսակում» բառերից հետո ավելացնել «և №  13 հավելվածի № 2 աղյուսակում» բառերը
	Ընդունվել է

	
	
	








